
Камина ҳам ушбу қабулда 35 йилдан 
буён бирор марта таъмирланма-
ганидан абгор ҳолга келиб қолган 

кўча йўлларини асфальтлаш масаласида 
масъулларга мурожаат қилган эдим.

Арзимни тинглаган масъуллар 
Данғара тумани ҳокими ва «Данғара ту-
мани йўллардан фойдаланиш» унитар 
корхонаси раҳбарига масалани ижо-
бий ҳал қилиш топшириғи берилди. 
Данғара тумани ҳокими бу муаммо 
2022 йилнинг якунига қадар ҳал бўли-
шини айтди.  

Тўғриси, ўшанда республика ишчи 
гуруҳининг қабулидан хурсанд бўлиб 
чиққандим. Ахир ҳар қарич жойи ўй-
дим-чуқур йўл йил охиригача асфальт-
ланади-ю, бундан қувонмай бўладими?

Қабулдан 5 кун ўтиб, маҳаллага 

Данғара тумани йўллардан фойда-
ланиш унитар корхонасидан вакил 
келди. У кўча йўлини ўлчаб, қўлидаги 
далолатномани кўрсатди. «Данғара ту-
мани йўллардан фойдаланиш» унитар 
корхонаси бош муҳандиси С.Мама-
тов имзолаган далолатномада «Ўзбе-
кистон Республикаси Президентининг 
давлат маслаҳатчиси Т.Худайберга-
нов томонидан Фарғона вилоятида ўт-
казилган сайёр қабулда мурожаатчи 
Данғара тумани «Қизилмушт» МФЙ 
Эшонбобо қишлоғининг ички кўча-
сини асфальтлаб беришни сўраган. 
Кўча 2022 йилнинг якунига қадар ас-
фальтланиши мурожаатчига тушунти-
рилди», дейилган. 

Мана, 2022 йил тугаганига ҳам икки 
ой бўляпти. Туман ҳокими ва «Данғара 

туман йўллардан фойдаланиш» уни-
тар корхонаси раҳбари сайёр қабулда 
масаланинг йил якунига қадар ҳал бў-
лишини айтган эди, аммо амалда ҳеч 
нарса ўзгармади. Ҳамма гап оғизда ва 
қоғозда қолиб кетди. 

Наҳотки, одамларни узоқ йил-
лардан бери қийнаб келаётган муам-

мони ҳал этиш шунчалик қийин бўлса? 
Агарда бундай масалалар катта-катта 
раҳбарлар иштирокида ҳал бўлмас 
экан, унда бу каби қабулларни ўтка-
зишдан не наф?  Ёки бундай қабуллар 
хўжакўрсингами?

Жамшид ЭРГАШЕВ

Маълумки, иш берувчи ҳамда 
ходимларнинг манфаатла-
рини ўзида ифода этган ло-

кал ҳужжат – жамоа шартномаси 
Меҳнат кодекси асосида шакллан-
тирилади. Яқин кунларда кучга ки-
радиган  янги Меҳнат кодексидаги 
ўзгаришлар  корхона, ташкилот-
ларда тузилган жамоа шартнома-
ларига ҳам ўз таъсирини ўтказмай 
қолмайди. Эндиликда қонунчилик-
даги ўзгаришларни жамоа шартно-
маларига ҳам татбиқ этиш масаласи 
касаба уюшмалари олдида турган 
асосий вазифага айланди. 

Юқоридагилардан келиб чиқиб, 
таълим ва фан ходимлари ка-
саба уюшмаси вилоят тармоғи жа-
моа шартномаларига киритила-
диган қўшимча ва ўзгартишлар 
бўйича ўқув-семинар ташкил этди. 

Шаҳар, туман кенгашлари раислари 
ҳамда йирик бошланғич ташкилот-
лар вакиллари иштирок этган тад-
бирда маърузачилар слайдлар асо-
сида йиғилганларга тушунчалар бе-
ришди. 

– Жамоа шартномасидан иш бе-
рувчи ҳам, ходим ҳам бирдек ман-
фаатдор, – дейди Таълим ва фан хо-
димлари касаба уюшмаси Наманган 
вилояти масъул ташкилотчиси Лут-
фиддин Ғаниев. – Янги жамоа шарт-
номасида эса ишчи-ходимлар манфа-
ати янада яққолроқ кўзга ташланади. 

Ушбу ўқув-семинар асосида 
бошланғич ташкилотларда ҳам жа-
моа шартномаларига бағишланган 
йиғилишлар ўтказилади. 

Орзугул РУСТАМОВА
«ISHONCH»

Ўзбекистон Республикаси Марка-
зий банкининг Қорақалпоғистон 
Республикаси Бош бошқармаси 

касаба уюшмаси ташаббуси билан 
«Меҳнатни муҳофаза қилиш тўғри-
сида»ги қонун мазмун-моҳиятини 
банк ходимларига кенгроқ тушунти-
риш мақсадида ўқув-семинар ташкил 
этилди.

Унда меҳнатни муҳофаза қилиш 
соҳасидаги муносабатлар, касб ка-
саллиги, меҳнат шароитлари,  меҳнат 

жараёнида инсоннинг хавфсизлиги, 
меҳнат шартномасининг шартлари 
ва меҳнатни муҳофаза қилиш тўғри-
сидаги ички норматив ҳужжатлар та-
лабларига алоҳида тўхталиб ўтилди.

Тадбирда банк ходимлари ўзларини 
қизиқтирган саволларга батафсил жа-
воб олдилар.

Мират ҚОСИМОВ,
Марказий банкнинг Қорақалпоғистон 

Республикаси Бош бошқармаси касаба 
уюшмаси раиси

10 йил аввал мингдан зиёд ходим фао-
лият юритган ушбу корхонада ҳозир бор-
йўғи 70-80 нафар хизматчи ишлаяпти.

Сўнгги пайтларда «Андижон ёғ-мой» АЖ 
иқтисодий қийинчилик сабаб ходимларнинг 
ойлик маошини ҳам беролмай қолди. Шун-
дай бўлса-да, Агросаноат мажмуи ходимлари 
касаба уюшмаси Андижон шаҳар кенгаши 
саъй-ҳаракати билан 135 миллион сўм иш 
ҳақидан муддати ўтган қарздорлик ходимлар 
фойдасига ундирилди. 

Жамиятнинг касаба уюшма аъзолик ба-
даллари 2021-2022 йилларда 160 миллион 
сўмни ташкил этган. Бироқ шу кунга қадар 
касаба уюшма аъзолик бадаллари умуман ўт-
казилмаган. Бу эса корхона ишчи-хизматчи-

ларини ҳар томонлама қўллаб-қувватлашга 
тўсқинлик қилмоқда.

Ҳозирги кунда «Андижон ёғ-мой» акция-
дорлик жамиятининг 51 фоиз давлат улуши 
сотувга қўйилиб, мулкчилик шакли ўзгараёт-
гани туфайли тегишли чораларни кўриш ре-
жага киритилган.

Шунингдек, ходимлар Д.Турсунова, 
Д.Усмонова, Р.Алижонова бола парвариши-
даги таътил пулларини ололмаётгани юзаси-
дан йўллаган мурожаати ўрганилиб, ижобий 
ҳал этилди.

Ғуломжон МУЛЛАЖОНОВ,
Агросаноат мажмуи ходимлари касаба уюшмаси

Андижон шаҳар кенгаши раиси

«Ҳудудгаз Самарқанд» газ таъ-
миноти филиали раҳбарияти учун 
ҳам ҳар бир ходимнинг саломат-
лиги муҳим. Бу раҳбарият ходим-
лар учун яратиб берган шарт-ша-
роитда ўз исботини топган. 

Хусусан, соҳада меҳнат қила-
ётган 1 минг 320 нафардан ор-
тиқ ходим махсус кийим-бош, 
шахсий ҳимоя воситаси билан 
тўлиқ таъминланди. Зарарли ва 
ноқулай шароитда ишлаётган 

ҳар бир хизматчи учун қўшимча 
имкониятлар бор. Муҳими, иш-
чиларнинг ҳаёти иш берувчи-
нинг ташаббуси билан суғурта-
ланган.

– Ўтган давр мобайнида 
меҳнат муҳофазасига оид 
ишларга 2 миллиард 228 мил-
лион сўмдан ортиқ маблағ 
йўналтирилди, – дейди «Ҳу-
дудгаз Самарқанд» газ таъми-
ноти филиали мутахассиси Ҳа-

сан Дониёров. – Ўтган давр
да тизимда ишлаётган 1 минг 
83 нафар ходим меҳнат муҳо-
фазаси синовидан ўткази-
либ, шундан 722 нафарининг 
техника хавфсизлиги, меҳнат 
муҳофазаси бўйича малакаси 
оширилди. 

Орифжон МИЗАМОВ,
Ўзбекистон касаба уюшмалари 

Федерацияси Самарқанд вилояти 
кенгаши мутахассиси

Наманган
вилояти

Фарғона
вилояти

Самарқанд
вилояти Меҳнат муҳофазасиКасаба уюшма аралашгач

Ўқув-семинарЛуқма

Тадбир

ХАВФСИЗЛИККА 
КАФОЛАТ 
БОРМИ?

Кафолат бор. Қачонки завод ва корхоналарда тех-
ника хафсизлиги, меҳнат муҳофазаси тўғри таш-
кил этилган бўлса. Акс ҳолда, ходим турли жа-
роҳат олиши ҳеч гап эмас.

Андижон
вилояти

135 000 000 сўм
иш ҳақи ундирилди

Андижон шаҳри-
даги «Андижон 

ёғ-мой» АЖда 
ишлаб чиқариш 

ҳажми тобора 
қисқариб бор-
моқда. Сабаби 

жамиятнинг 
моддий-техник 
базаси эскириб, 
замон талабла-

рига жавоб бер-
май қолган. 

Иш берувчи ҳам, 
ходим ҳам бирдек 

манфаатдор
Таълим ва фан ходимлари касаба уюшмаси Наманган вилояти 
тармоғидаги бошланғич ташкилотлардан 1400 тасида жамоа 
шартномалари тузилган. Айни пайтда шундан 670 тадан ор-
тиғининг муддати тугаш арафасида. 

РЕСПУБЛИКА ИШЧИ ГУРУҲИНИНГ 
ГАПИ «ЕРДА» ҚОЛДИ(ми?) 

2022 йилнинг 5 май куни Қўқон шаҳрида 20 дан ортиқ вазирлик 
ва идоралар масъулларидан иборат республика ишчи гуруҳи 
аҳоли учун оммавий қабул уюштириб, турли масалаларда кел-
ган фуқаролар билан жонли мулоқотда бўлган эди. Ушбу қабул 
давлат раҳбарининг Фарғона вилоятига ташрифидан бир неча 
кун олдин ўтказилганди. 

Қорақалпоғистон
Республикаси АТРОФЛИЧА ТУШУНЧА БЕРИЛДИ

Мамлакатдаги ҳаётбахш ислоҳот-
лар самарасида бугун ёш авлод 
учун яратилаётган имкониятлар 

ошиб бормоқда. Уларнинг сифатли таъ-
лим олиши, спорт билан шуғулланиши, за-
монавий техника ва технологиялар бўйича 
мукаммал билим эгаллаши, касб-корли бў-
лиши, боринг-ки, таътил даврида мириқиб 
дам олишигача – барча-барчаси эътибор 
марказидадир. 

Биргина Бухоро вилояти мисолида ола-
диган бўлсак, ўтган 2022 йилги ёзги мав-
сум бошланиши билан 11 та шаҳарорти 
оромгоҳда 6650 нафар, 150 та соғлом-
лаштириш майдончасида 11974 нафар бола 
дам олдирилди. Бу қамров режасининг ол-
динги йиллардагига қараганда ортиғи би-
лан, яъни 104,5 фоизга бажарилганини кўр-
сатади.

Мавсумга оромгоҳларда иш олиб бо-
риш учун етарли тажриба ва малакага 
эга педагоглар, тарбиячилар, тиббиёт хо-
димлари жалб этилди. Ҳамкор ташкилот-
лар билан биргаликда фестиваллар, мада-
ний-маърифий дастурлар, санъаткорлар, 
спортчилар билан учрашувлар, турли кўн-
гилочар кечалар ўтказилди. Шунинг баро-
барида спорт ва фанлар бўйича тўгарак
лар ташкил этишга эътибор қаратилди. Ху-
сусан, «Оромитан»да «Бадиий ижодиёт», 
«Ёш пахтакор»да «Экологик-биологик ўл-
кашунослик», «Ёш алоқачи»да «Интеллек-
туал ривожлантириш», «Нефтчи»да «Техник 
ижодкорлик» ва ҳоказо тўгараклар бола-
жонларнинг вақтини сермазмун ўтказишга 
хизмат қилди.

Мавсум давомида оилавий Меҳрибон-
лик уйлари тарбияланувчилари, кам таъ-
минланган, ногирон ва боқувчисини йўқот-
ган оила фарзандлари, умуман, ижтимоий 
ҳимояга муҳтож қатламнинг икки минг на-
фардан зиёд ўғил-қизлари бепул дам олиши 
учун шароитлар яратилди. 

Маълумки, Президентимиз топши-
риғига асосан Оролбўйи ҳудудларини 
янада ижтимоий-иқтисодий ривожланти-
риш мақсадида мамлакатимиздаги барча 
вилоятлар Қорақалпоғистондаги туман-
ларга, хусусан, Бухоро вилояти Хўжайли 
туманига бириктирилган. Шу ҳамкорлик 
натижасида Хўжайлининг 250 нафар ўқув-
чиси ёзги мавсумда Бухородаги энг сўлим 

оромгоҳларда дам олдирилди. 
Муҳими, болаларнинг саломатлигини 

муҳофаза қилиш масаласи доимий диққат 
марказида бўлди. Шу мақсадда ходимлар 
ва ўғил-қизларнинг саломатлигини назорат 
қилиш бўйича тиббий мониторинг кучай-
тирилди. Уларни кунда 2 маротаба тиббий 
кўрикдан ўтказиш ва бу ҳақдаги маълумот-
ларни тиббий кузатув дафтарига киритиб бо-
риш йўлга қўйилди. Масканлардаги тиббиёт 
пункти ва хоналари, шунингдек, изолятор хо-
налари 14 турдаги шошилинч тиббий ёрдам 
кўрсатиш бўйича ва 35 турдаги бошқа до-
ри-дармонлар билан тўлиқ таъминланди. 

Барча оромгоҳларда кутубхона, маъна-
вият ва маърифат хоналари фаолияти йўлга 
қўйилди. Китобсеварларнинг хоҳиш-иста-
гига кўра, кутубхоналар болалар энцикло-
педияси, эртак китоблар ва бадиий ада-
биётлар, газета-журналлар билан янада 
бойитилди. 

Кези келганда қайд этиш жоизки, сўнгги 
йилларда Бухоро вилояти оромгоҳлари 
сони ортиб, уларнинг хизмат кўрсатиш да-
ражаси ҳам йил сайин замон талабларига 
мослашмоқда. Ҳар бир оромгоҳ ўрнашган 
манзили, имкониятларидан келиб чиққан 
ҳолда ўзига хос янги хизматларни таклиф 
этаётир. Масалан, бундан бир неча йил-
лар муқаддам Вобкент туманида жойлаш-
ган «Йўлдош» оромгоҳи тўрт мавсумда 320 
нафар болани ўз бағрига олиб, дам олиш
ларини таъминлаши мумкин эди. Аммо 

авария ҳолатидаги харобага айланаёзган 
муассасага ҳеч ким қадам босмай қўйди. 
2019 йилда ушбу оромгоҳ қайтадан қури-
либ, «Порлоқ келажак» номи остидаги 200 
ўринли сўлим масканга айлантирилди. Му-
саффо ҳавоси, серсоя дарахтзорлари, зилол 
сувлари ва гўзал табиати болаларнинг сало-
матлигини мустаҳкамлашга хизмат қила бо-
шлади.

Ё бўлмаса, Ромитан туманида жойлаш-
ган собиқ «Ёш автомобилчи» оромгоҳи 
«Оромитан» номи билан қисқа муддатда 
мукаммал таъмирдан чиқарилгани эъти-
борга сазовор. Бу ерда 150 ўринли ётоқ-
хона, маънавият ва маърифат маркази, ми-
нифутбол, баскетбол, скейтборд майдон-
чалари қурилди. Болаларнинг бўш вақтини 
мазмунли ўтказиш учун компьютер савод-
хонлиги, тасвирий санъат, ёш табиатшунос, 
инновацион лойиҳалар, инглиз тили, мусиқа 
ва санъат, рақс, шахмат-шашка тўгарак

лари ташкил этилди. Бир ярим мингдан ор-
тиқ турли-туман адабиётларга эга кутубхона 
фаолият бошлади.

Бухоро шаҳридаги «Нефтчи» оромгоҳи 
қўшимча қулайликлар билан болажонларга 
хизмат қила бошлади. Оромгоҳ стадионида 
замонавий югуриш йўлаклари, 2 та сунъий 
ва 1 та табиий футбол майдони, 1 та баскет-
бол майдони янгидан қурилиб фойдала-
нишга топширилди. Шунингдек, масканнинг 
тадбирлар ўтказиладиган маданий майдони 
мукаммал таъмирланди. Болалар ётоқхона-
ларига мультфильм қаҳрамонлар номи бе-
рилиб, бино шунга мос равишда безатилди. 
Кичик дам олувчиларнинг таклиф ва ташаб
буслари билан оромгоҳ ҳудудида экологик 
чиқинди қутилари ташкил этилди. 

Вилоятда болалар соғломлаштириш 
оромгоҳларига қамровни янада кенгайти-
риш мақсадида Бухоро шаҳридан ажратил-
ган 5 гектар ер майдонида 2023 йилда Ўз-
бекистон касаба уюшмалари Федерацияси 
томонидан 250 ўринга мўлжалланган замо-
навий оромгоҳлар қурилиши режалашти-
рилмоқда. 

Болаларимизнинг ҳар тарафлама 
соғлом ва интеллектуал салоҳиятли бўлиб 
улғайишлари бўш вақтларининг кўнгилли 
ва сермазмун ўтишига ҳар жиҳатдан боғ-
лиқ. Шу боис, оромгоҳлар фаолиятини та-
комиллаштириш ҳар доимгидан-да муҳим  

вазифага айланиб бормоқда. Президенти-
мизнинг 2022 йил 18 ноябрдаги «Болалар-
нинг дам олишларини тизимли ташкил этиш 
ва соғломлаштириш ишларини янада тако-
миллаштиришга доир қўшимча чора-тад-
бирлар тўғрисида»ги қарори ана шу вази-
фаларга қаратилган бўлиб, соҳа фаолия-
тини янги босқичга олиб чиқиш учун муҳим 
асос бўлмоқда. Қарорда белгиланган вази-
фалар ишчи-ходимлар ва уларнинг фарзан-
дларини дам олдиришда бир қанча қулай-
ликлар яратади. Масалан, биргина Феде-
рация тизимида Болалар соғломлаштириш 
ва аҳоли саломатлигини тиклашга кўмакла-
шиш жамғармаси ташкил этилиши ортидан 
оромгоҳ ва санаторийлар таъмирланиши, 
моддий-техника базаси мустаҳкамланиши, 
янги стационар оромгоҳ ва санаторий-
лар қурилиши назарда тутилмоқда. Касаба 
уюшмалари аъзоларининг фарзандлари 
дам олиши ва уларни соғломлаштириш ха-
ражатларининг бир қисмини қоплаш мақ-
садида оромгоҳларга компенсация тўлаш 
тизими йўлга қўйилмоқда. 

Бундан ташқари, Федерация ҳузурида 
иш бошлаган Болаларнинг дам олишини 
ва соғломлаштирилишини ташкил этиш де-
партаменти оромгоҳларни яхлит тизимда 
бирлаштирувчи тузилмага айланади. Энди-
ликда департамент назорати остида барча 
оромгоҳлар реконструкция қилинади 
ёки янгидан қурилиши ҳисобига болалар 
қамрови ортади. 

Ҳужжатга кўра, республикамизнинг 
барча ҳудудларидаги бир қатор идора 
ва ташкилотлар тасарруфида бўлган 
оромгоҳлар Федерация балансига ўтка-
зилгани энг муҳим жиҳатлардан саналади. 
Ҳолбуки, мазкур муассасалар илгари акса-
рият ҳолларда ҳомийлик йўли билан таъ-
мирланар, мавсумни ҳомийлар ёрдами-
сиз ташкил этиш қийинчиликлар келтириб 
чиқарарди. Бунинг натижасида эса кўпчи-
лик дам олиш муассасалари авария ҳола-
тига келиб қолганди. Ё бўлмаса, фақат жо-
рий таъмир қилибгина мавсумни ўтказарди. 

Бугун Федерация балансига киритил-
ган оромгоҳлар рўйхатида вилоятдаги «Ку-
мушкент», «Ёшлик», «Оромитан», «Коинот», 
«Гулхан», «Ниҳол» сингари муассасалар 
ҳам борлиги қувонарли. Яқин йилларда бу 
оромгоҳлар эртамиз эгалари мириқиб ҳор-
диқ чиқарадиган бутунлай замонавий қиё-
фадаги масканга айланади.

Ўтган 2022 йилда иш берувчилар билан ходимлар ўр-
тасида жамоа шартномаси орқали тизимли ишлар 
амалга оширилди. Даволаш профилактика муассаса-

ларида меҳнат қилаётган 1 минг 976 нафар ходим имти-
ёзли йўлланма асосида турли сиҳатгоҳларда соғлиқла-
рини мустаҳкамлашди.

Бундан ташқари, вилоятдаги тиббиётчиларнинг 1 
минг 554 нафар фарзанди сўлим оромгоҳларда ҳордиқ 
чиқарди. Анклав ҳудуд ҳисобланган Сўх ва Фарғона ту-
манининг Шоҳимардон ва Ёрдон ҳудудларида яшовчи 
ходимларнинг 158 нафар фарзанди оромгоҳларда бепул 
дам олдирилди.

Ишчи-ходимлар учун республикамизнинг диққатга са-
зовор жойларига саёҳатлар уюштириш анъанага айланган 
бўлиб, 2022 йилда 800 нафар тиббиёт ходими Тошкент, 
Самарқанд, Бухоро, Хоразм каби тарихий шаҳарларга, 
765 нафар тиббиётчи эса Қўқон ва Наманган шаҳарларига 
саёҳатга олиб борилди. 

Юртдошларимиз касаба уюшмаси уларнинг ҳақиқий 
ҳимоячиси эканини тушуниб бораётгани қувонарли ҳол, 

албатта. Олиб борилган тарғибот ишлари натижасида 134 
та корхона ва ташкилотда бошланғич касаба уюшмаси ту-
зилди. 

Тармоқ ходимларидан 1034 нафар оиланинг фарзанд-
лари учун ўқув қуроллари, дарсликлар харид қилиш хара-
жатлари қисман қоплаб берилди. Бундан ташқари, 434 на-
фар ходимга юбилей саналари муносабати билан эсдалик 
совғалари ҳамда 685 нафар пенсионерга моддий ёрдам, 
ногиронлиги бўлган 118 нафар шахс ва ўзгалар парвари-
шига муҳтож кишиларга, икки ёшдан уч ёшгача бола пар-
вариши учун таътилда бўлган 125 нафар ёш онага байрам-

лар арафасида моддий ёрдамлар кўрсатилди. 
Мурожаатлар билан ишлашга алоҳида эътибор қа-

ратилган. Ўтган 2022 йил давомида Соғлиқни сақлаш хо-
димлари касаба уюшмасининг Фарғона вилояти бўйича 
меҳнат ҳуқуқ инспекторига 62 та ёзма мурожаат келиб 
тушди. Уларни ўрганиш давомида 35 та ташкилотга ёзма 
кўрсатмалар киритилди ва бунда 606 нафар ходимнинг 
ҳақ-ҳуқуқлари ҳимоя қилиниб, уларга 70 млн. 79 минг сўм 
пул маблағлари ундириб берилишига эришилди.

Меҳнат ҳуқуқ инспектори 2022 йил давомида 14 та 
корхона ва ташкилотлар фаолиятини жамоатчилик на-
зорати асосида ўрганган. Ўрганишлар натижасида 1 минг 
561 нафар фуқарога 1 млрд. 100 млн. сўм пул ундириб бе-
рилган. Шунингдек, 1 минг 300 нафар ишчи-ходимга 908 
млн. 343 минг сўм қўшимча устама ва рағбатлантириш 
пуллари ундирилди. 

Тиббий кўрик масаласида тиббиёт ходимларининг ҳақ-
ҳуқуқлари ҳимоя қилинди. 1493 нафар тиббиёт ходимига 
қилинган харажат учун 33 млн. 612 минг сўм тўлаб бе-
рилди. 

Халқ саломатлиги йўлида ўз ҳаловатидан кечиб, кунни 
тунга улаб, фидокорона меҳнат қилаётган шарафли касб 
эгаларини қўллаб-қувватлаш бундан кейин ҳам фаолияти-
мизнинг асосий мезони бўлиб қолади. 

Шоҳидахон КАРИМОВА,
Соғлиқни сақлаш ходимлари касаба уюшмаси

Фарғона вилояти кенгаши раиси

Бухоро
вилояти

Таҳлил Сўранг, жавоб берамиз

Муҳаммадқосим ОЛИМОВ,
Ўзбекистон касаба уюшмалари Федерацияси

Бухоро вилояти кенгаши раиси

истиқбол учун 
сарфланаётган вақт 

ва сармоя

Х,икмат

Болалар ҳаммани яхши 
кўради, айниқса, унга 
эътибор ва меҳр кўр-

сатганларни.

Лев Толстой

Фарғона
вилояти Тиббиёт

шарафли касб эгалари ҳамиша эъзозда!
Тиббиёт ходимларига муносиб меҳнат 
шароитларини яратиш, уларни ҳар жиҳатдан 
қўллаб-қувватлашда Соғлиқни сақлаш ходим-
лари касаба уюшмасининг Фарғона вилояти 
кенгаши ҳам жонбозлик кўрсатиб келмоқда. 

Савол: Айни пайтда ишсизман. Менга ишсизлик на-
фақаси бериладими? Қайси ташкилотга учрашишим ке-
рак? Шу ҳақда маълумот берсангиз.

Баҳодир ҚАЙТАРОВ
Пахтакор тумани

Савол: Бир дўстим катта миқдорда қарз сўрайвериб, 
ҳоли-жонимга қўймаяпти. У айтган пулни оғзаки келишув 
бўйича берсаммикин ёки қонуний шартнома тузсаммикин, 
дея бошим қотган. Қандай йўл тутсам тўғри бўлади?

Акмал МИТАНОВ
Жомбой тумани

Ишсизлик нафақасини 
қандай оламан?

Қарз беришда қайси 
йўл тўғри?

Жавоб: Ўн олти ёшдан 
то пенсия билан таъминла-
ниш ҳуқуқини олишгача бўл-
ган ёшдаги, ҳақ тўланадиган 
ишга ёки даромад келтиради-
ган машғулотга эга бўлмаган, 
иш қидираётган ва иш таклиф 
этилса, унга киришишга тайёр 
бўлган ёхуд касбга тайёр-
лашдан, қайта тайёрлашдан 
ўтишга ёки малакасини оши-
ришга тайёр бўлган меҳнатга 
лаёқатли шахслар ишсиз деб 
эътироф этилади.

Ишсизлик нафақаси иш-
сиз деб эътироф этилган 
шахсга у иш қидираётган 
шахс сифатида маҳаллий 
меҳнат органида рўйхат-
дан ўтган кундан эътиборан 
тайинланади. Қарамоғида 
учтагача киши бўлган, ўттиз 
беш ёшга тўлмаган ишсиз 
эркакка ишсизлик нафақаси 
у ҳақ тўланадиган жамоат 
ишларида Вазирлар Маҳка-

маси томонидан белгилана-
диган тартибда иштирок эт-
ган тақдирда тайинланади. 
Ишсиз шахснинг нафақа 
олиш ҳуқуқи, у иш қидира-
ётган шахс сифатида рўйхат-
дан ўтган пайтдан бошлаб, 
кечи билан ўн биринчи кун-
дан эътиборан кучга киради. 

Ишсизлик нафақаси 
кўпи билан:

– ишдан ва иш ҳақи-
дан (меҳнат даромади-
дан) маҳрум бўлган ёки узоқ 
(бир йилдан ортиқ) танаф-
фусдан кейин меҳнат фао-
лиятини қайта бошлашга 
ҳаракат қилаётган шахсга 
ўн икки ойлик давр мобай-
нида йигирма олти кален-
дарь ҳафта;

– илгари ишламаган ва 
биринчи марта иш қидира-
ётган шахсга эса ўн уч ка-
лендарь ҳафта мобайнида 
тўланади. 

Жавоб: Фуқаролар 
(жисмоний шахслар) ўрта-
сида қарз бериш ва қарз 
олишга оид муносабатлар 
фуқаролик қонунчилиги би-
лан тартибга солинади. 

Таъкидлаш керакки, ҳар 
қандай қарз олиш-бериш 
билан боғлиқ ҳаракатлар 
ўзаро битим (шартлашув)га, 
яъни қарз шартномаси тузи-
лишига асосланган бўлади.

Қарз шартномаси бўйича 
бир тараф (қарз берувчи) 
иккинчи тараф (қарз олувчи)
га пул ёки бошқа ашёларни 
мулк қилиб беради, қарз 
олувчи эса қарз берувчига 
бир йўла ёки бўлиб-бўлиб, 
ўшанча суммадаги пулни 
ёки қарзга олинган ашёлар-
нинг миқдорига баравар 
ашёлар (қарз суммаси)ни 
қайтариб бериш мажбурия-
тини олади. 

Қарз шартномаси пул 
ёки ашёлар топширилган 
пайтдан бошлаб тузилган 
ҳисобланади. 

Фуқаролар ўртасида қарз 
шартномаси, агар бу қарз 
суммаси энг кам иш ҳақи-
нинг ўн бараваридан ортиқ 
бўлса, оддий ёзма шаклда 
тузилиши шарт, тарафлар-
дан бири юридик шахс бўл-
ган тақдирда эса, суммаси-
дан қатъи назар, шартнома 
ёзма шаклда тузилиши ло-
зим. 

Агар қарз олувчининг тил-
хати ёки унга қарз берувчи 
томонидан муайян сумма 
ёки муайян миқдордаги ашё-
лар топширилганлигини тас-
диқлайдиган бошқа ҳужжат 
мавжуд бўлса, қарз шартно-
маси ёзма шаклда тузилган 
ҳисобланади. 

Қонунда кўрсатилган 
(шарт қилиб белгиланган) 
ҳолларда, шунингдек, сиз-
нинг талабингиз бўйича 
қарз шартномаси нотариал 
тартибда тасдиқланиши 
шарт.

Ҳуқуқ ва халқаро
ҳаёт бўлими

Бу жуда катта қулайлик. Сабаби онлайн малака оширганда педагог бе-
рилган мавзуларни ишдан ажралмаган ҳолда ўзлаштириб бориши, 
ўзига қулай вақтда шуғулланиши мумкин. Қолаверса, шундай ҳудудлар 

борки, марказдан анча олисда жойлашган бўлиб, у ерда яшаётган устоз
лар онлайн малака оширганда, вақтини ҳам, маблағини ҳам тежайди. Ўт-
ган йили пойтахтимиздаги 10 минг нафардан ортиқ педагог оффлайн, 8 
мингдан зиёди онлайн малака оширгани 
илк йилданоқ бу тизимга кўпчилик қи-
зиққанини кўрсатиб турибди.

Аммо бу фурсат тизимда талайгина 
камчиликлар борлигини ҳам намоён 
этди. Мавзуни ўрганганимизда янги ти-
зимга ўтиш учун керакли даражада тай-
ёргарлик кўрилмагани, хусусан, ўқитув-
чиларнинг АКТ саводхонлиги пастлиги 
сабаб юзага келаётган салбий ҳолатлар 
ушбу малака ошириш турининг нуфузи 
ва сифатига салбий таъсир этганига амин 
бўлдик. 

Аввало, онлайн малака оширишда 
педагоглар бир ҳафта давомида 36 соат-
лик мавзуларни ўзлаштиришлари керак. 
Бунинг учун махсус яратилган onlinedu.
uz платформасида рўйхатдан ўтиши, 
мавзуларни ўрганиб, тегишли тестларни 
ечиши, видеодарсларни кўриши, буларни бажара олиши учун эса компью-
тер билан яхшигина тиллашган бўлиши керак.

Бироқ тизим жорий этилгач, номигагина АКТ бўйича сертификатга эга 
бўлган, амалда эса компьютерда оддийгина ишлаш кўникмаларини ҳам ўз-
лаштирмаган педагоглар борлиги маълум бўлиб қолди. Оқибатда мактаб

Долзарб мавзуИлгари ўқитувчи-
лар беш йилда бир 
марта, директор ва 
директор ўринбосар-
лари уч йилда бир 
марта бир ой даво-
мида малака оши-
рар эди. 2022 йил-
дан эса бир ҳафта-
лик, хоҳишга кўра, 
оффлайн ёки он-
лайн тарзда малака 
ошириш тизимига 
ўтилди. (Фақат маъ-
лум бир ютуқларга 
эга бўлган педагог
ларгина бир йилдан 
уч йилгача малака 
оширишдан озод 
этилиши мумкин).

ҳафталик малака ошириш 
қанчага тушмоқда?

ларда компьютер саводхонлиги яхши бўлган ўқитувчилар ҳамкасбларининг ўр-
нига онлайн малака ошириб бера бошлади. Қарабсизки, таълим муассасаларида 
педагоглар ўртасида майда коррупция юзага келди. Ҳозирда бир ҳафталик ма-
лака оширишнинг нархи ўртача 100-200 минг сўм атрофида бўлиб, бунда ком-
пьютерда ишлашни биладиганлар ўзлари, билмайдиганлар эса ҳамкасбларидан 
ёрдам сўраб, уларга пора сифатида пул бериш эвазига малака оширгани ҳақи-

даги сертификатга эга бўлишяпти. 
– Аҳвол шу даражага етдики, нуфузли малака 

ошириш даргоҳларининг педагоглар учун очил-
ган телеграм гуруҳларига кирсангиз ҳам ўқитув-
чиларга маълум маблағ эвазига малака ошириб 
бериш хизматлари очиқдан-очиқ таклиф этила 
бошланди, – дейди қувалик тажрибали педагог 
Аҳроржон Раҳмонов. – Одамни ҳайрон қолди-
радигани, буни тақиқлайдиган, «Ҳей, барака топ-
кур, сен кимсан, нимага бу иш билан шуғулла-
няпсан?» дейдиган одамнинг ўзи йўқ. 

Аҳроржон Раҳмонов бир неча бор гуруҳлар-
даги ёзишмаларни скриншот қилиб, Халқ таъ-
лими вазирлиги, унинг матбуот котиби ва Аб-
дулла Авлоний номидаги миллий-тадқиқот 
институтини тег қилиб ижтимоий тармоқларда 
бу ҳолатларнинг олдини олиш керак, деган 
мазмунда постлар қўйди. Аммо ҳеч бир мута-
хассис ёки тизимга масъул мутасаддилар бунга 

ўз муносабатини билдирмади. 
Ушбу сўзлардан кейин онлайн малака оширишга амалий ёрдам бериш учун 

ташкил этилган расмий ва норасмий телеграм гуруҳларини ўргандик. Дарҳақиқат, 
бир нечта гуруҳларда номаълум, айримларида эса исми шарифи ва телефон но-
мерлари ҳам очиқ кўриниб турган «ник»лар ўқитувчиларга сертификат олиб бе-
риши мумкинлигини, бунинг учун шахсий саҳифасига мурожаат қилиши лозим-
лигини ёзган. Шундай саҳифалардан бирига ёзиб, хизмат нархи билан қизиқдик. 
Уддабурон педагог 80 минг сўм эвазига малака оширганлик сертификатини олиб 
беришини билдирди. Гуруҳдаги ёзишмаларни ўқиб, бундай эълонларга алданиб 
қолаётганлар ҳам борлигига гувоҳ бўлдик. 

А.Авлоний номидаги илмий-тадқиқот институтининг рақамли таълим техно-
логияларини такомиллаштириш бўлими мудири Элёр Алкаров билан юқоридаги 
ҳолатларнинг олдини олишга қаратилган чора-тадбирлар ҳақида гаплашгани-
мизда, шундай жавоб олдик:

– Ҳар бир янгиликнинг ўзига яраша ютуқлари билан бирга камчиликлари ҳам 
бўлади, – деди у. – Онлайн малака ошириш платформаси ҳам шундай. У вилоят 
марказидан олисда ишлаётган педагогларга қулайлиги билан бирга, устозлари-
мизнинг катта қисмининг АКТ саводхонлиги яхши эмаслигини ҳам исботлади. Ай-
нан шундайлар коррупцион ҳолатларга йўл қўймоқда. 
Ўзимиз ҳам бу ҳақда тез-тез эшитиб турамиз. Бир неча 
бор олдини олиш чораларини кўрдик. Масалан, январь 
ойида платформани такомиллаштириш ва ўқув мавзула-
рини янгилаш учун унинг ишлашини вақтинчалик тўхтат-
дик. Янгиланган тизимда коррупция ҳолатларининг ол-
дини олиш учун бир аккаунтдан икки нафардан ортиқ 
ўқитувчининг малака оширишига чеклов қўйдик. Илгари-
лари бир телефондан 10-15 нафаргача педагоглар малака 
оширган бўлса, эндиликда икки кишидан ортиқ педагог 
бир аккаунтдан фойдаланиб малакасини ошира олмайди. 
Бир аккаунтдан бир киши малака оширишини ҳам йўлга 
қўйиш мумкин. Аммо биз республикамизда 500 мингдан 
ортиқ педагоглар борлигини, агар коррупционерларни 
1000 нафар деб ҳисоблайдиган бўлсак, уларга аччиқ қи-
либ, бошқаларга жабр қилишни истамадик. Чунки че-
кловларни кўпайтирганимиз сари бошқа педагогларга 
жабр бўлиши мумкин. Масалан, вилоятларда интернет 
ҳар доим ҳам яхши бўлавермайди. Электр таъминотида 
тез-тез муаммолар бўлиб туради. Кимнингдир оиласида 
эр-хотин ёки икки-уч нафар киши педагог бўлиши мум-
кин. Шундай пайтда аёл педагогнинг телефонида интер-
нет ўчиқ бўлса, турмуш ўртоғининг телефонидан фойда-
ланиши мумкин. Шу каби ҳолатларни ҳисобга олиб, икки 
кишигача бир номердан кириб малака оширишга имко-
ният бердик. 

Бундан ташқари, видеоларни кўрмасдан ўтказиб юбо-
риш дастурига ҳам чекловлар ўрнатилди. Илгари биров-
нинг ўрнига малака оширган устозлар мавзуга оид видео
дарсларни кўрмасдан ўтказиб юборган бўлсалар, энди-
ликда, бунинг иложи йўқ. Аввалига видеони кўради ва 
лавҳанинг ярмига етганда пайдо бўладиган тест саволла-
рига тўғри жавоб берсагина, видеонинг иккинчи қисми 
очилади. Тўғри жавоб берилмаса, яна қайтадан кўриб 
чиқиши керак бўлади. Бу кабилар малака оширишдаги коррупцион ҳолатларнинг 
олдини олишда, албатта, ўз самарасини беради. 

Мутахассис билан суҳбатдан сўнг яна бир гуруҳ педагоглар билан боғланиб, 
2023 йилги платформадаги ўзгаришлар ҳақида сўрадик. Шунда устозлардан бири 
видеоларни ўтказиб бўлмаслигига чеклов ўрнатилгани, яхши тушунмай қолган 
жойини қайта кўришни истаганида, буни амалга ошира олмаганини ва видеони 
яна бир бошидан қўйиб кўришга мажбур бўлганини айтди. 

– Ҳар бир чекловни етти марта ўйлаб, кейин жорий этиш керак, – дейди теле-
грам каналда ўзини «Учқунбек Ҳайитбоев» деб номлаган педагог фойдаланувчи. 
– Ҳар қандай ҳолатда ҳам одамнинг фикри чалғиши мумкин. Шундай пайтда виде-
онинг маълум бир тушунмай қолган жойини қайта кўриб олишга эҳтиёж бўлади. 
Аммо 2023 йилги янгиланган видеоларни айнан сизга керакли дақиқаларига қўй-
моқчи бўлсангиз, иложи йўқ. Ва сиз керакли 1 дақиқани қайта кўриш учун ундан 
олдинги 7-8 дақиқани ҳам бир бошидан кўриб чиқишингиз керак бўлади. Бундай 
чекловларни кўпайтиришдан мақсад, муаллимларнинг вақтини ўғирлашми? Нима, 
биз шунчаликлар бекорчимизми? 

Ҳа, устозларнинг эътирозларида ҳам жон бор. Чунки бу анчайин жиддий 
масала. Акс ҳолда ҳафталик малака ошириш илинжида рўйхатдан ўтган 
ўқитувчилар айрим гуруҳ ва чатларда кечаси-ю кундузи платформага 
киришдаги муаммоларда ёрдам сўраб, админларга мурожаат қилмаган 
бўларди. Бугун уларга АКТ бўйича ва onlinedu.uz платформада ишлаш 
борасида жиддий ёрдам керак. Бунинг учун ташкил этилган расмий ка-
нал ҳам бор, аммо бутун республика ўқитувчиларига тизимда ишлашни 
ўргатиш учун бу етарли эмас. Устозларга махсус тренинглар, семинар-
лар ўтиш зарур. Ўқитувчилар уларни платформада ишлаш борасида 
қийнаётган саволларга тунлари бедор бўлиб, турли чатларда, улардан 
моддий манфаатдорлик кутувчи, кимлиги ҳам номаълум админлардан 
эмас, платформада ишлашни ипидан игнасигача биладиган расмий му-
тахассислардан ўргансин. Шунда коррупция ҳам ўз-ўзидан камаяди. Акс 
ҳолда биз «Устозларнинг малакасини ошираяпмиз, ҳаммаси зўр кет-
моқда» деб ўзимизни ўзимиз алдашда давом этаверамиз. 

Зебо НАМОЗОВА
«ISHONCH»

Янгиланган тизимда коррупция ҳолатларининг ол-
дини олиш учун бир аккаунтдан икки нафардан ор-
тиқ ўқитувчининг малака оширишига чеклов қўй-
дик. Илгарилари бир телефондан 10-15 нафаргача пе-
дагоглар малака оширган бўлса, эндиликда икки 
кишидан ортиқ педагог бир аккаунтдан фойдала-
ниб малакасини ошира олмайди. Бир аккаунтдан 
бир киши малака оширишини ҳам йўлга қўйиш 
мумкин. Аммо биз республикамизда 500 мингдан 
ортиқ педагоглар борлигини, агар коррупционер-
ларни 1000 нафар деб ҳисоблайдиган бўлсак, уларга 
аччиқ қилиб, бошқаларга жабр қилишни истама-
дик. Чунки чекловларни кўпайтирганимиз сари, 
бошқа педагогларга жабр бўлиши мумкин.

Аҳроржон Раҳ-
монов бир неча 

бор гуруҳлар-
даги ёзишма-
ларни скрин-

шот қилиб, 
Халқ таълими 

вазирлиги, 
унинг матбуот 

котиби ва Аб-
дулла Авлоний 
номидаги мил-

лий-тадқиқот 
институтини 

тег қилиб ижти-
моий тар-

моқларда бу 
ҳолатларнинг 
олдини олиш 

керак, деган 
мазмунда по-

стлар қўйди. 
Аммо ҳеч бир 

мутахассис 
ёки тизимга 

масъул мута-
саддилар бунга 

ўз муносаба-
тини билдир-

мади. 

Фарғона
вилояти

режадаги ишлар 
таҳлил қилинди

«Ishonch» газетасининг 2023 йил 
28 январдаги сонида «Шамол эси-
шидан қўрқамиз» сарлавҳали 
мақола эълон қилинган, унда 
Фурқат туманидаги Эшон қи-
шлоғи аҳолисини кўп йиллардан 
буён қийнаб келаётган муаммо-
лар тилга олиб ўтилган эди.
Мазкур мақолага Фурқат тумани 
ҳокимлиги қуйидагича муносабат 
билдирди:

Президентимиз Шавкат Мирзиёев 2022 йил 
20 декабрь куни Олий Мажлис ва Ўзбекис
тон халқига қилган мурожаатида таълим 

тизимига ҳам алоҳида тўхталиб, жумладан, шун-
дай деди: «...Сўнгги йилларда олийгоҳларимиз 2,5 
баробар кўпайиб, 198 тага етди, унинг қамров да-
ражаси 9 фоиздан 38 фоизга ошди. Биз бу рақам-
ларни янада кўпайтиришни мақсад қилганмиз. 
Лекин, таълим сифати нима бўлади, деган савол 
ҳаммамизни ўйлантириши керак. Авваламбор, 
бунга ҳар бир олийгоҳ ўзи ҳаракат қилиши лозим, 
ўшанда натижа бўлади».

Ушбу мақсад ва вазифалардан келиб чиқиб, 
юртимизда таълим тизимини такомиллаштириш, 
сифатини ошириш ва уни коррупциядан тозалаш 
борасида кўплаб ишлар қилиняпти. 

Дарҳақиқат, таълимни коррупция
дан ҳоли қилиш шу куннинг энг 
долзарб масалаларидан биридир.  
Содда қилиб айтганда, кор-
рупция давлат идораларида 
ишлайдиган шахсларнинг ўз 
амалидан фойдаланиб, шах-
сий манфаатларини ҳамма 
нарсадан устун қўйишлари, 
пора эвазига сотилишлари ёки 
сотиб олинишлари, ноқонуний 
моддий ёки номоддий бойлик 
орттиришларидир.

Иқтисодчи П. Бэрдҳеннинг фикрича, 
макроиқтисодий ривожланиш кўрсаткичига энг 
катта салбий тўлқинни олиб кирувчи омил ай-
нан коррупция ҳисобланади. Унинг кўринишлари 
турлича бўлиши мумкин: порахўрлик, товламачи-
лик, фирибгарлик ва ҳоказо. 

Коррупциянинг келиб чиқиш сабабларини 
аниқлаш, унга қарши курашнинг самарали йўл-
ларини топиш бўйича мутахассислар, турли 

институтлар ва халқаро ташкилотлар томони-
дан юзлаб, минглаб тадқиқотлар ўтказилган, 
ўзига хос рейтинглар тузилиб, ҳар хил кўрсат-
кич ва рақамлар қайд этилган жадваллар яра-
тилган. Ҳатто коррупциянинг хилма-хил кўри-
нишдаги формулалари ҳам ишлаб чиқилган. 
Аммо ҳанузгача барча давлатлар учун қўл ке-
ладиган, коррупцияга қарши курашда асқата-
диган ягона ечим топилгани йўқ. Гап шундаки, 
коррупциянинг асл илдизи унинг пайдо бўлиш 
географияси билан ўзгаради. Хўш, Ўзбекис
тонда қандай омиллар унинг куртак отиб, «гул-
лаб-яшнаши» га шароит яратмоқда?

Табиийки, коррупция ортида мўмай даро-
мад топиш илинжи туради.  Бироқ ҳар бир қуйи 
босқичда унинг ҳакалак отишига давлат хизмат-

чиларининг ойлик маоши пастлиги са-
баб бўлаётгани ҳам рост. 

Масалан, маҳаллий ҳокимият-
нинг оддий хизматчисини олай-
лик. Кучли  билим ва тажри-
бага эга ходим ҳеч қачон ки-
чик маош таклиф этилган 
ишда меҳнат қилмайди. Демак, 
унинг олдида икки йўл бор: иш 

жойини ўзгартириб, кўп ойлик 
ваъда қилиб турган хусусий сек-

торга ўтиб кетиш ёки кичик ма-
ошга «қаноат» қилиб, коррупцияга 

қўл уриш. Бундай вазиятда, давлат ор-
ганларида тажрибали ва билимли мутахассислар 
етишмовчилиги юзага келади. 

Давлат органларида фақат ойлик маошни 
ошириш билан коррупцияга барҳам бериш мум-
кинми? Албатта, йўқ! Чунки коррупцияни келти-
риб чиқарувчи сунъий тўсиқлар мавжуд. 

Сунъий тўсиқлар рўйхатининг бошида давлат 
органлари ходимларини ишга қабул қилишдаги 

«белгиланган мантиқсизлик» ва шаффофликнинг 
йўқлигидир.

Шу боис мамлакатимизда коррупцияга қарши 
кескин ва муросасиз кураш олиб борилмоқда. 
Хусусан, «Коррупцияга қарши курашиш тўғри-
сида»ги қонуннинг қабул қилиниши, шунингдек, 
Коррупцияга қарши курашиш бўйича республика 
идоралараро комиссиясининг ташкил этилиши ва 
коррупцияга қарши курашиш бўйича давлат да-
стурининг тасдиқланиши юртимизда чиркин ил-
лат билан боғлиқ ҳуқуқбузарликларнинг олдини 
олишга қаратилган қатор чора-тадбирларни са-
марали амалга оширилишини таъминлади.

Бугунги кунда таълим тизимида таҳсил ола-
ётган талаба ёшлар онгида ҳам «Жамиятда по-
рахўрлик иллатини енгиб бўлмайди», деган фикр 
шаклланиб қолгани энг катта хато ва камчилиги-
миздир.  Шу боис Тошкентдаги «МЭИ» миллий 
тадқиқот университети» федерал давлат бюджети 
олий таълим муассасасида коррупцияга қарши 
курашиш бўйича аниқ чора-тадбирлар белгилан-
ган бўлиб, унинг ижроси босқичма-босқич бажа-
риб келинмоқда.

Таълим муассасасида талаба ёшлар ўртасида 
коррупцияга қарши курашиш бўйича турли мав-
зуларда давра суҳбатлари, очиқ мулоқотлар, се-
минар-тренинглар ва соҳа ходимлари билан уч-
рашувлар ташкил этилиши яхши йўлга қўйилган.

Хулоса қилиб айтганда, коррупцияга қарши 
курашишда амалий қадамлар ташланмас экан, 
ёшларимиз онгига коррупция иллати соя со-
либ тураверади. Биз  оилада, боғчада, мактабда 
ва олий таълим муассасаларида ўғил-қизлари-
миз онгига, уларнинг руҳиятига таъмагирлик, по-
рахўрлик ёмон иллатгина эмас, балки  жамияти-
миз таназзули, иқтисодиётимиз турғунлигининг 
бош сабабчиси экани ҳақида етарли даражада 
тарбиявий ва тарғибот ишларини олиб бормасак, 
мақсад-муддаога эриша олмаймиз. 

Ҳожиакбар ДАЛИЕВ,
Тошкент шаҳридаги «МЭИ» миллий тадқиқот

 университети Федерал давлат бюджети 
олий таълим муассасаси ректори,

профессор 
Алишер МАМАТҚУЛОВ

олий таълим муассасаси юрисконсульти 

Энергетика, нефть-газ ва геология ходимлари касаба уюшмаси Республика кенгаши 
жамоаси «Sanoat energetika guruhi» масъулияти чекланган жамияти ХК касаба уюш-
маси раиси Хуршид Азимовга отаси

Рашид АЗИМОВ
вафот этгани муносабати билан ҳамдардлик билдиради. 

«Ishonch»га жавоб берадилар

Мақола юзасидан «Эшон» 
МФЙ фуқаролари билан суҳ-
батлашилди. МФЙ раиси 

ҳамда кенгаш аъзоларининг ҳудуд-
даги энг долзарб масалалар бўйича 
берган таклифларига асосан ҳамда 
туман ҳудудларини обод қилиш, 
қишлоқ ва маҳаллаларда инфрату-
зилма билан боғлиқ энг долзарб ма-
салаларни тизимли ҳал этиш, хусу-
сан, жойларда ички йўллар, ичимлик 
сув, электр энергияси ва газ таъми-
нотини, таълим, соғлиқни сақлаш, 
маданият, спорт ва бошқа инфрату-
зилма объектларини яхшилаш, шу 
орқали аҳоли учун муносиб турмуш 

шароитларини яратиш мақсадида 
«Эшон» МФЙ ҳудудига электр энер-
гияси, ички йўлни яхшилаш ҳамда 
12-сонли мактаб биносини таъмир-
лаш ишлари амалга оширилиши 
фуқароларга тушунтирилди.

Ўзбекистон Республикаси Прези-
дентининг 2022 йил 25 октябрдаги ПҚ-
408-сонли қарорининг 2-босқичида 
«Эшон» МФЙ ҳудудидаги 4 та кўчада 1 
та ТП, 140 дона электр таянч устуни ва 2 
км. ёпиқ кабель тортилиши режалашти-
рилгани баён этилди.

 Фурқат тумани ҳокими 
 ўринбосари                    Р.Ҳамдамов  

нурли келажакка 
коррупциясиз эришамиз! 

Муносабат

Мамлакатимиз ёшларига етарлича сифатли таълим хизматлари кўрсатилмаёт-
гани, коррупциявий ҳолатлар давом этаётгани соҳани замонавий методика ва 
илғор тажрибалар асосида тараққий эттиришни тақозо этмоқда. Бу борада 2022-
2026 йилларга мўлжалланган Янги Ўзбекистоннинг тараққиёт стратегиясида 
ёшларимизни 2030 йилга қадар олий таълим билан қамров даражасини 50 фо-
изга етказиш ва таълим сифатини ошириш вазифаси белгилаб берилган.

Бугунги кунда 
таълим тизимида 

таҳсил олаётган талаба 
ёшлар онгида ҳам

 «Жамиятда порахўрлик ил-
латини енгиб бўлмайди», 

деган фикр шаклланиб 
қолгани энг катта хато 

ва камчилигимиз-
дир.

!



4 Ishonch 2023-yil 23-fevral, PAYSHANBA
№ 25 (4777)Ko‘zgu:

MУАССИС:

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

«Ishonch»dan olingan
ma’lumotlarda manba sifatida gazeta 

nomi ko‘rsatilishi shart.
Mualliflar fikri tahririyat

nuqtai nazaridan
farqlanishi mumkin.

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning  seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

ATIB «Ipoteka bank»
Yashnobod filiali,
bank kodi: 00959,
STIR: 201133889,

OKED: 58130

2007-yil 11-yanvarda
O’zbekiston
Matbuot  va axborot 
agentligida 
116-raqam  bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

Bosh muharrir
Husan ERMATOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»),                                                                         

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 23:30
Topshirildi – 23:50

Bahosi kelishilgan narxda

Navbatchi muharrir:
Z. Rixsiyev

Musahhihlar:
D. Xudoyberganova,

D.Ravshanova

Sahifalovchi:
H. Abdujalilov

Hududlardagi
muxbirlar:

Qoraqalpog‘iston Respublikasi – 
(+998-97) 506-86-98

Andijon viloyati – 
(+998-99) 889-90-23

Buxoro viloyati – 
(+998-91) 406-43-24

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-99) 889-90-32
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Gazeta ofset usulida,
A-2 formatida bosildi.
Hajmi 2 bosma taboq.

Buyurtma G-213
Nashr ko‘rsatkichi: 133

1  2  3  4  5  6
Umumiy adadi 31576
14752 nusxasi «Sharq» 

nashriyot-matbaa 
aksiyadorlik kompaniyasi 

bosmaxonasida chop  etildi.
Korxona manzili: Toshkent shahri,

Buyuk Turon ko‘chasi, 41-uy.
Саҳифани Алижон абдураҳМОНов тайёрлади.

• Ибн Сино 4 ёшида Қуръонни тўла 
ёд олган.

• Aлишер Навоий 6 ёшидан шеърлар 
ёза бошлаган ва Фаридиддун Aттор-
нинг машҳур йирик асари «Қуш тили» 
(«Мантиқ ут-тайр»)ни тўла ёддан 
билган.

• Соҳибқирон Aмир Темурнинг 
феъл-атворида болалигидаёқ ҳукм-
дорлик белгилари кўрина бошлаган.

• Заҳириддин Муҳаммад Бобур 12 
ёшида подшо бўлган.

• Aбу Райҳон Беруний «Қадимги 
халқлардан қолган ёдгорликлар» аса-
рини 27 ёшида ёзиб тугатган.

• Усмон Носирнинг биринчи китоби 

20 ёшида чиққан.
• Aбдулла Қодирий 28 ёшида «Ўткан 

кунлар» асарини ёзган.
• Чингиз Aйтматов 5 ёшида тар-

жимонлик қилиб, ҳақ олган.
• Aтоқли немис шоири Гёте 9 

ёшида немис, лотин ва юнон тилла-
рида шеърлар битган.

• Лев Толстой 11 ёшида биринчи 
очеркини эълон қилган.

• Моцарт биринчи мусиқий асарини 
3 яшарлигида, илк операсини эса 12 
ёшида басталаган.

• Машҳур рассомлар Илья Репин 
ва Валентин Серовнинг 4 яшарлигида 
чизган расмларига тажрибали рас-

сомлар ҳам тан беришган.
• Aлександр Пушкин «Руслан ва 

Людмила» поэмасини 17 ёшида ёзиб 
тугатган. 

• Фридрих Шиллер 16 ёшида дунёга 
машҳур «Қароқчилар» пьесасини ёз-
ган.

• Блез Паскал 15 ёшида биринчи ил-
мий ишини ҳимоя қилган.

• Aнглиялик физик Лоренс Брегг 25 
ёшида Нобель мукофоти соҳиби бўл-
ган.

aқл ёшдa эмaс!

• Ҳаёт – мактаб, аммо уни тугатишга ошиқмаслик керак.
• Уйқу дори ичишни унутиб ухлаб қолди.
• У шу даражада қашшоқ эдики, ҳаётдан ҳамма нарсани 
олган эди.
• Хотиндан маошдан ташқари ҳамма нарсани яшириш
 мумкин.
• Бошқаларнинг юрагини забт этиш босқинчилик 

ҳисобланмайди.
• Омади чопди: уни «Тез ёрдам» машинаси уриб 

юборди.
• Хотиним олдимда оёқ учида юрсин десанг, бале-

ринага уйлан.
• Пешонага ёзилган нарсани ўчириш ҳаммасидан қийин.
• Узоққа боради, аммо қайтиб келмайди.
•  Одам Ато омадли эди, чунки унинг қайнонаси бўлмаган!
•  Ҳақиқат баҳсларда туғилади ва... ўлади.
• Сочлар худди дўстларга ўхшайди: оқаради ва... сийраклашади.
• Ўта ақлли бўлиб кўриниш учун узоқ хўмрайиб туриш керак.
• Ёрдам қўлини чўзаётганда уни муштга айлантирманг.
• Ҳар хил усулда сузадилар, бир хил усулда чўкадилар.
• Қўшнисидан ташқари бутун инсониятни севарди.
• Электр лампочкасининг ҳаёти ҳамиша қил устида.
• Унутилган фикр ҳамиша аҳамиятли туюлади.
• У ҳеч нарса ўқимасди. У китобхон эмас, ёзувчи эди.
• Ҳақиқатни шу қадар қадрлардики, ундан ҳеч қачон фойдаланмасди.
• Баҳсларда фақат ҳақиқат эмас, ғурралар ҳам пайдо бўлади.
• Вақт шу қадар қадрсизки, ҳатто уни ўғирлаган жазоланмайди.
• Ўзингдаги ҳайвонни отиш учун лицензия шарт эмас.
• Гигиенага қаттиқ риоя қилгани учун ёрдам қўлини чўзмасди.
• Яқинларидан узоқроқ юрарди.
• Лоақал охирги сўзинг ўзингники бўлсин.
• Аҳмоқлик икки хил бўлади: жим туриш ва тинмай жавраш.
•  Бой бўлиш узоқ қариндошларни топишнинг осон йўлидир.
• Олтин қоида: олтин кимники бўлса, қоида ҳам ўшаники.
• Ҳар бир Пушкиннинг ўз Дантеси бўлади.

Навоийни бошлаб келди
Ғафур Ғуломнинг яқин бир оғайниси водийдаги чекка 

бир колхозга раис бўлиб колади. Янги раис ҳовлиқиб, Ға-
фур Ғуломни бир неча шоирлар билан учрашувга таклиф 
қилади. 

– Ундай бўлса, устозимиз Алишер Навоийни ҳам олиб 
бораман, – дейди Ғафур ака жиддий алпозда. Умрида би-
ронта китоб ўкимаган раис «Яхши бўларди, олиб келавер» 
дейди.

 Хуллас, ўша – айтилган куни дала шийпонида ка-
зо-казо шоирлар билан учрашув бўлади. Раис йиғилган-
ларга мурожаат қилади: 

– Бугун машхур шоиримиз Ғафур Ғулом ўзининг устози 
Алишер Навоий билан ҳузуримизга ташриф буюрдилар. 
Хуш келибсизлар, азиз меҳмонлар! 

Раис сўзини мухтасар қилиб, Ғафур Ғуломнинг ёнидаги 
тўн кийган, ихчамгина саллали, кичкинагина чолга ишора 
қилади. Шунда Ғафур Ғулом ўзини тутолмай қах–қах уриб 
кулиб юборади. Раис талмовсираб қолади. 

– Эҳ, ўқимаган! – дейди шоир кулимсираб. – Ахир На-
воий ҳазратлари бундан беш юз йил олдин яшаб ўтган-
лар-ку! 

Раис ҳангу манг бўлиб қолади. Йиғилганлар 
қийқириб, роса қарсак чалишади.            

Ғафур ака тўн кийган меҳмонни йиғил-
ганларга таништиради: 

– Бу киши халқимизнинг суюкли шоири 
Ҳабибий домла бўладилар!  

– Ана холос! – дейди раис кекса шоир-
дан кўз узолмай. – Туришлари, кўринишлари 
худди Навоийнинг ўзи-я! Тавба! Одам одамга 
шунчалик ўхшайдими?

ҲЕЧАМ ЭСКИРМАГАН ҲАНГОМАЛАР

Беҳуда чапак
Ўқув юртларидан бирида Садриддин Айний билан учра-

шув бўлади. Учрашув самимий, жонли ўтади. Домлалар, та-
лабалар ўзбек ва тожик адабиёти равнақига салмоқли ҳисса 
қўшган машҳур ёзувчи ҳақида дил сўзларини айтадилар. 

Ниҳоят, адибнинг ўзига сўз берилади. Соддагина, қиш
лоқча кийинган адиб секин юриб келиб минбарга чиқади. 
Шошилмай сўз бошлайди: 

– Сиз каби озод, меҳнаткаш, илмга чанқоқ толиби илм-
лар билан учрашиб турганимдан мамнунман. 

Қарсаклар янграйди.
– Мени шундай юксак мартабаларга етказган халқим ол-

дида бир умр қарздорман. 
Қарсаклар. 
Шу тариқа адибнинг ҳар бир сўзидан кейин қарсак ча-

линаверади. Қарсакни ҳайъатда ўтирган тепакал, лунжлари 
осилган бир одам бошлаб берар, бошқалар тинганда ҳам у 
яна бироз чапак чалиб турарди. 

Адиб сўзида давом этади: 
– Бахтли замонда яшаб, ижод қилдим. Романлар, қисса-

лар ёздим. 
Қарсаклар. 
– Академик бўлдим. 
Қарсаклар.
 – Фанлар академиясига Президент бўлдим. 
Қарсаклар. 
Чапакни ҳамон ўша тепакал одам бошлаб берарди. 
– Мен бундан ўттиз йилча бурун мана шу Регистонда юз 

берган тарихий воқеаларнинг тирик гувоҳиман. 
Қарсаклар. 
– Худди шу ерда амир мени етмиш беш таёқ урдирган. 
Ҳалиги тепакал одати бўйича яна чапак чалиб юборади.     
Бундан энсаси қотган устоз ўша одамга қараб шундай 

дейди:  
– Лекин ҳеч қачон беҳуда чапак чалмадим! 
Залда гуррос кулги кўтарилади. 

Шодмон Отабекнинг  
«Дўрмон ҳангомалари» китобидан олинди.

Жиян, тоғага суян
Дунёдаги энг бой футболчи ким? Бу саволга кўпчи-

лик «Роналду ёки Месси» деб жавоб бериши тайин. Би-
роқ адашасиз. Дунёдаги энг бой футболчи деб, 2 4 
ёшли  Фаик Болкиах тан олинган. Бу «бечора» 
футболчининг умумий бойлиги 15,47 милли-
ард еврога тенг. 

Фаик Португалиянинг «Маритиму» жа-
моасида ўйнаган. Ҳозир Таиланднинг 
«Чонбури» жамоаси ярим ҳимоячиси. 

 «Жиян, тоғага суян» деган гапни кўп-
чилик эшитган. Демоқчимизки, Фаик 
Болкиах Брунея султони Хассанал Бол-
киахнинг жияни бўлади.

«Яшавор, Василий...» дейишар-
миди?..

Loaqal oxirgi so‘zing o‘zingniki bo‘lsin

ғалати гапларМЕН БОРМAН, 
ЧуНКИ 

БИЗ БОРМИЗ!
Aфрикадаги бир қабиланинг ҳаёт тарзини ўрганиш 

учун борган антрополог олим қабила болаларига ўйин 
таклиф қилади. У 100 метр узоқликдаги дарахт ёнига 
мевалар тўла саватни қўяди ва: «Ичларингдан ким би-
ринчи бўлиб етиб келса, манави меваларнинг ҳам-
маси уники бўлади!» дейди.  У чопишга рухсат ишо-
расини бергач, болалар бир-бирларининг қўлларини 
маҳкам тутиб, биргаликда югуришади. Улар маррага 
етиб келиб, ютуқлари, яъни меваларни мазза қилиб 
ейишади. Мағлуб бўлган антрополог болалардан ме-
валарни фақат бир киши ютиб олиши мумкин бўла 
туриб, нима учун бундай қилганликларини сўрайди. 
Шунда улар: «Обоното!» деб жавоб беришади. Бу сўз 
уларнинг тилида «Мен борман, чунки биз бормиз!» 
деган маънони англатар эди.

Болалар ҳали оқ-қорани унча яхши танимаса-да, 
меҳр-оқибат нималигини, бир киши бахтиёр бўлиб, 
қолганлар бахтсиз бўлса, бу бахтиёрлик татимаслигини 
яхши билишарди.

Болаларнинг хатти-ҳаракати ва жавоби олимни лол 
қолдиради.

ХАЛҚ ТАБОБАТИДАН
Юрак хасталиклари давоси
• Тухумни чала пишириб, сариғи еб юрилса, юракни 

қувватлантиради.
• Юраги сиқилиб, хафақон дардига учраган киши 

ўзига ёқадиган хушбўй нарсалар (атиргул, райҳон, атир) 
кабиларни ўзи билан бирга олиб юриши керак.

• Иссиқ мижозли одам кашнични майдалаб еб юрса, 
юракка қувват беради.

• Мол ёки қўйнинг юрагини ҳил-ҳил пишириб ёки ёғ 
билан қовуриб, сирка қўшиб ейилса, юракка қувват бе-
ради, хафақон иллатини қувади.

• Ҳар куни наҳорда ўрик шарбатидан бир пиёла ичиш 
ёки кунига 4-5 та ўрик туршаги еб юриш ҳар қандай юрак 
хасталигини даволашда қўл келади ва юракни бақувват 
қилади. 

• Овқатланишда крахмал, сут маҳсулотлари, қанд-ша-
кардан тийилиш ҳам бу касалликда фойда беради.

• Бинафша ёғи, олма ва ширин анор шарбати юракни 
қувватлантиради.

• Капалакгулнинг гулларидан чой дамлаб ичиш ҳам 
юрак хасталигига даво.

• Тол барги ва новдаларини ёйиб, устида ётилса, юрак 
ҳароратини даф қилади.

• Сариқ чой (далачой)нинг қуруқ ўтини сувда қайна-
тиб, тиндириб, кунига бир ош қошиқда овқатдан кейин 
ичиш ҳам фойда беради.

•  Қурутилган кашнич, беҳи истеъмол қилиш, оқ атир-
гулни ҳидлаш билан юракни қувватлантириш мумкин.

Либериялик футболчи Жорж 
Веа фаолияти давомида «Челси», 
«Монако», «Манчестер сити» ва 
«Милан» жамоаларида тўп сурган. 
У 1995 йил «Олтин тўп»ни қўлга 
киритган ва бу борада ҳалигача 
ягона африкалик футболчи бўлиб 
турибди. 

1989, 1994 ва 1995 йилларда Аф-
риканинг «Энг яхши футболчиси» 

деб топилган Жорж Веанинг бу-
гун нима иш қилишини биласизми? 
Билмасангиз, билиб олинг, у тад-
биркор ҳам, мулкдор ҳам эмас, 
у 2018 йил 22 январдан бери Ли-
берия Республикаси президенти 
ва дунёда футболчидан чиққан 
ягона президент! Қойил-а?

АҚШ терма жамоаси ҳужумчиси 
Тимоти Веа 2022 йил Қатарда бў-

либ ўтган жаҳон чемпионатининг 
гуруҳ босқичида Уэльс терма жа-
моасига қарши ўйинда (1:1) жамо-
асининг ягона голига муаллифлик 
қилди. 

Ҳа, топдингиз, у Либерия прези-
денти Жорж Веанинг ўғли.

Ким билади, балки вақти келиб, 
Тимоти Веа ҳам президентликка 
номзодини қўяр... 

футболчидан  чиққан президент


